
definéiert gétt. Dat ass och wichteg, dass een
net e Service huet, dee selwer décidéiert, wat
wichteg ass oder net. Dir hutt virdrun eng Hie-
rarchie, an ech brauch elo net an den Detail ze
goen, wat den Direkter kann erlaben, wat de
Comité...

An ech sinn och ganz dankbar, Har President,
dass de Vizepremier an de Justizminister och
heibanne bliwwe si fir de ganze Suivi vun
deenen Debatten, well dat sinn - wann do-
bausse jo net gesot ginn ass, wien, wat derbai
géif sétzen -, dat sinn déi zwee Ministeren, déi
mat mir zesumme mat de Leit vum SREL déi
wichteg Etappen zesummen diskutéieren! Et
ass net hei eng Décharge vun engem Premier,
deen net d'Verantwortung wéilt droen!

Et ass am Text jo kloer, dass de Premierminister
och responsabel ass vum SREL. M ech sinn der
Iwwerzeegung, dass et gutt ass, dass déi Per-
sounen, déi d’Justiz an och d’Force publique
bei sech hunn, awer och au courant sinn iwwer
wat geschitt an och zesummen en Echange
kénnen hunn a mir dann d'Vertraue ginn,
wann Décisiounen ze huele sinn, wou mer mat
hinnen zesummen awer och eng breet Consul-
tatioun haten.

An déi Aktivitéiten, Har President, ech hunn et
virdru gesot, déi si kloer opgezielt an engem
Artikel. Dat sinn den Espionnage, d’Ingérence,
den Extrémisme a propension violente, d'Proli-
fération d’armes de destruction massive, etc.
an etc.

Wat wichteg och an deem doten Dossier ass:
dass och duerno, wann den Direkter bis eng
Propos gemaach huet, awer och dee Comité -
well hei ass virdru gesot ginn: Wat ass eng Me-
nace? Wat ass d'Proportioun? Wéi, wat oder
wou? - eben zesumme mam Service en
Echange huet, fir och déi definitiv Décisioun ze
huelen.

Déi Décisioun, déi mir huelen, Har President,
ass net eng, déi aus der Loft gegraff gétt. Dat
ass eng Décisioun, déi vu Riichtere validéiert
ginn ass. Dat ass eng, wou se gréng Luucht
vun engem Direkter kritt hunn, dee gesot huet:
,Jo”, déi vu Riichtere gesot kritt hunn: ,Jo”, an
déi bei eis kommen, fir déi lescht definitiv En-
nerschréft ze kréien, fir déi Mesuren och kén-
nen ze huelen.

Dowéinst ass et fir eis wichteg, dass déi dote
Punkte kloer sinn. Dat heescht, wat ee ka maa-
chen, wien et ka maachen an och duerno, wann
et bis gemaach ass, wien et kontrolléiert! Dat op
externer Basis. An dat ass an der parlamentare-
scher Kontrollkommissioun, déi immens wichteg
ass, well se och eng Fuerderung war, déi mer jo-
relaang haten. An elo énnert der Presidentschaft
vum Claude Wiseler schéngt se jo awer och gutt
ze fonctionnéieren an och e gudden Echange ze
hu mat de Vertrieder vum SREL.

Den Delegéierten ass och net e Fusibel fir mech.
Den Delegéierten ass, an et ass och virdru gesot
ginn, dat ass déi Persoun, dér et awer méiglech
ass, fir bei deene Sitzungen a bei deem ,eve-
ryday business” vun engem Service de rensei-
gnement derbai kénnen ze sinn. Et ass eng Ver-
trauenspersoun, déi de Ministére d’Etat an de
Premierminister representéiert an déi dann och
den , daily business” matkritt. Huelt mer et net
iwwel, dass ech net all Dag kann am SREL sinn,
fir ebe bei Décisiounen, déi ze huele sinn, och
dat kénnen ze maachen. An dowéinst ass déi
Persoun, den Delegéierten, deen, deen dann
eben och do derbii ass.

Mir hunn de Comité ministériel, mir hunn den
Avis vun de Magistraten. Dat heescht, dee
Controle externe ass do an deen ass och fir eis
ganz, ganz wichteg.

Zu de verschiddene Punkten, déi hei just soule-
véiert gi sinn, wéi zum Beispill déi prezis Fro
vum Trojaner, deen do kéint Toun ophuelen
oder Biller ophuelen, muss ech soen, dass ech
der Meenung sinn, dass mer am Paragraf (2)
vum Artikel 8 d'Prezisioun jo hunn, dass et ass fir
«des méthodes destinées a I'observation dans
un lieu privé qui n'est pas accessible au public».
An dat ass jo am Fong fir d’Leit opzehuelen och
geduecht. Dat heescht, wa mer d'Leit géifen
ophuelen, géif dat éischter fir mech an den (2)
fale wéi an den c) vun deem Trojaner, well et ass
jo eng Mesure, wou een d’Leit ophélt, den Toun
an och Biller kann ophuelen. Mat enger Web-
cam kéint een dat jo och maachen.

Ma wéi gesot, Dir hutt och d’Fro gestallt iwwert
den Trojaner. Ech wéll elo net hei op der Tribln
- an Har President, ech hoffen, d'Deputéiert
versti mech awer - soen, bei wiem mer et bestel-
len, wie wat gemaach huet, bei wiem et ass. Et
sinn och verschidde Saachen an deem dote Ser-
vice, wou ech lech elo just ka soen, dass den
Trojaner net hei zu Létzebuerg kaaft ginn ass,

ma am Ausland kaaft ginn ass. Md frot mech net
elo, fir hei op der Tribiin verschidden Donnéeén
ze ginn!

Et si verschidden Deputéiert, déi eis och émmer
soen: ,Hei, kénnt Der eis soen, wat dem SREL
seng Missioune sinn?” De Prinzip vum SREL ass
jo eng preventiv Missioun. An dofir ass et awer
och immens wichteg, Har President, an ouni elo
weéllen eppes ze verstoppen, mé dass awer och
d’Aarbechte vum SREL op operationeller Basis
musse kénnen diskret behandelt ginn, well soss
huet et kee Waert, e SREL ze hunn, wann een op
der Place publique muss diskutéieren, wat se
maachen.

Ech wéll just hei betounen - well et ass jo och
gesot ginn, dass jo verschidde Mesuré ganz in-
trusiv sinn, wéi zum Beispill bei de Leit e Mikro
kénnen ze installéieren oder eppes opzehuelen
-, dat ass awer wierklech limitéiert am Para-
graf (2) bei der Matiére vun Terrorismus!

An ech hunn et schonn och op enger anerer
Plaz gesot, Har President, dass et a mengen Ae
fir d’Bekampfung vum Terrorismus..., well et
muss ee jo wierklech Punkten hunn! Et ass jo
net, dass elo einfach e Sammelsurium vun Troja-
ner installéiert géife ginn oder vu Mikroe géifen
installéiert gi bei Leit. Et muss jo schonn awer
eng Indikatioun sinn, dass do eng Méiglechkeet
och besteet, dass een an déi Richtung kéint
goen an, wéi gesot, soubal Informatiounen do
sinn, déi och un de Parquet weidergeleet ginn.
Well mir sinn eis jo och do eens, dass dat déi
sinn, déi dofir kompetent sinn. Dass déi also be-
déngt si just fir en cas de terrorisme an deem
dote Fall vum Paragraf (2), an dofir ass et a
mengen Aen immens wichteg, dass mer och déi
Moyenen eis ginn, fir awer den Terrorismus, och
wann et intrusiv Moyene sinn, och kénnen ze
bekdampfen.

Har President, ech ginn elo net op dee ganzen
Historique an. Ech hunn et scho virdru gesot,
déi meescht Riedner hunn et schonn zitéiert. Fir
mech ass et wichteg, dass mer just elo... An ech
wéll och net op d'Primm agoen. Mir hu(?ekuckt
wierklech, de But ass jo net, fir iergendengem
eppes ewechzehuelen! Hei gétt jo gemaach, wéi
wa mir d’Aarbecht vun de Mataarbechter vum
SREL net géifen honoréieren. Et ass keen heiban-
nen, kee vun deene 60 Deputéierten a vun den
18 Regierungsmemberen, deen der Meenung
ass, dass d’Aarbecht vum SREL net eng schwéier
Aarbecht ass an net eis Unerkennung soll kréien.
Keen huet dat hei behaapt!

Mir hunn awer en Avis vum Statsrot kritt, deen
de Risk mat sech bruecht huet, dass d’Primm
ganz géif ewechfalen, wou duerno eng gréisser
Zomm géif ewechfalen. An déi Leit vum SREL,
mir sinn eis daers och bewosst... An ech
mengen, d’Primme leie jo téschent 21.600 a
27.600 Euro, wat eng Unerkennung och ass vis-
a-vis vun dar Aarbecht, déi se maachen. An elo,
mat dér Dispositioun, wou mer soss e Risk gehat
hatten, dass Dausenden an Dausende vun Euro
ewechgefall wéren, elo, wou déi Primm jo, déi
net pensionnabel war, als pensionnabel erkldert
ginn ass, mécht dat en Ennerscheed vun
147 Euro d’Joer.

Mir wollten net de Leit vum SREL déi Primmen -
Prime d‘astreinte oder Prime de risque oder déi
Prime générale, déi se am Moment hunn -
ewechhuelen, md mir wollten déi verteidegen
esou vill wéi mer konnten. An dofir, mengen
ech, dass mer vis-a-vis vun deem Montant, deen
ech elo just zitéiert hunn, déi 147 Euro, an deen
nach, wéi scho vu verschiddene Leit hei gesot
ginn ass, wann déi ganz Aarbecht iwwert
d’Primmen diskutéiert gétt... Mir musse kucken,
wéi mer vldicht kénnen, fir dass d’Leit och
naischt verléiere vis-a-vis vun der Aarbecht, déi
se maachen, och bei de Leit vum SREL eng Léi-
sung fannen.

Méd wéi gesot, dat doten, den Text wier soss
blockéiert gewiescht, mir hétten eng Opposition
formelle vum Statsrot kritt. A mir hunn eis och
engagéiert - Dir wésst jo, dass och zwou Conci-
liatiounssitzungen och waren -, dass dat doten
net de Prinzip ass, deen d'Regierung wéllt hunn.
Au contraire! Mir wélle kee Précédent heimad-
der schafen!

Har President, Dir Dammen an Dir Haren, ech si
frou, wa mer haut den Text stémmen, mat
deem mer e moderne Service de renseignement
kréien. Ma ech wéll hei net ophalen, ouni lech
awer ze soen, dass ech der Madamm Woltz an
hirer Equipe, als Direktesch an zesumme mat all
hire Mataarbechter, e grousse Merci wéll soen a
virun allem och hei offiziell méi Vertrauen aus-
drécken. Et ass e Service, dee keng einfach
Tache huet. Et ass e Service, deen ech als
Premierminister brauch fir eben déi wichteg
Tachen, déi an engem Statsministére och sinn,
fir d’Sécherheet vun désem Land ze garantéie-
ren, an dee mat ee vun den Haaptakteuren ass.

An ech brauch se net némmen eleng als Stats-
minister, mir brauche se alleguerten, wa mer an
enger Gesellschaft wélle liewen, wou awer d'Li-
bertéiten net duerch Fanatiker zerstéiert ginn

oder an dar net verschidde Leit, well se eben eis
Waerter, déi mir hunn, wéllen zerstéieren, dann
op eng Kéier d'lwwerhand géife kréien.

Dowéinst, et ass keng Observation politique, dat
hei ass preventiv. An ech maachen der Ma-
damm Woltz richteg Vertrauen, fir dass déi Aar-
becht och gutt gemaach gétt! Mercil

B Plusieurs voix.- Tres bien!

B M. Mars Di Bartolomeo, Président.- Merci
och dem Har Statsminister.

An ech géif lech proposéieren, dann direkt zur
Ofstémmung iwwert de Projet de loi 6675
iwwerzegoen.

(Interruptions et hilarité)
Jo, wa main...
B Plusieurs voix.- Et geet net!

B M. Mars Di Bartolomeo, Président.- Ah,
voila, d’'Maschinn ass lancéiert!

B Mme Viviane Loschetter (déi gréng).- Et
ass en Trojaner drop.

Vote sur I’'ensemble du projet de loi 6675 et
dispense du second vote constitutionnel

B M. Mars Di Bartolomeo, Président.- Fir
d’Eischt déi perséinlech Stémmen. Dann d’Pro-
curatiounen.

(Brouhaha)

B Plusieurs voix.- Méin Apparat geet awer
net!

B M. Claude Haagen (LSAP).- Dir musst én-
nen do drécken!

B Mme Claudia Dall’Agnol (LSAP).- Aah
oui! En ass awer gaangen!

B Mme Nancy Arendt (CSV).- Har President,
den Apparat geet net!

P M. Mars Di Bartolomeo, Président.- Geet
Aren Apparat net?

B Mme Nancy Arendt (CSV).- Ech hu keen
Zougréff.

B M. Mars Di Bartolomeo, Président.- Majo
da maache mer dat manuell.

D’Ofstémmung ass eriwwer. Ech hunn zwar déi
60 Stémmen.

B Mme Nancy Arendt (CSV).-
gaangen.

B M. Mars Di Bartolomeo, Président.- Ass et
gaangen? Ah okay. Dat war d’Undroung.

B Mme Nancy Arendt (CSV).- Mat Retard.

B M. Gast Gibéryen (ADR).- Besser spéit
ewéi ni.

B M. Mars Di Bartolomeo, Président.- De
Projet de loi ass mat 55 Jo-Stémme géint 5
Nee-Stémmen ugeholl.

Ont voté oui: Mmes Diane Adehm (par Mme
Martine Mergen), Sylvie Andrich-Duval, Nancy
Arendt, MM. Emile Eicher, Félix Eischen, Léon Glo-
den, Jean-Marie Halsdorf, Mmes Martine Hansen,
Frangoise Hetto-Gaasch, MM. Aly Kaes, Marc
Lies, Mme Martine Mergen, M. Paul-Henri
Meyers, Mme Octavie Modert, MM. Laurent Mo-
sar, Marcel Oberweis, Gilles Roth, Marco Schank,
Marc Spautz (par M. Claude Wiseler), Serge
Wilmes, Claude Wiseler, Michel Wolter et Laurent
Zeimet;

MM. Marc Angel (par M. Roger Negri), Frank
Arndt, Alex Bodry, Mmes Taina Bofferding, Tess
Burton, M. Yves Cruchten, Mme Claudia
Dall’Agnol, MM. Mars Di Bartolomeo, Georges
Engel, Franz Fayot, Claude Haagen, Mme Cécile
Hemmen et M. Roger Negri;

MM. André Bauler, Gilles Baum, Mme Simone
Beissel, M. Eugéne Berger, Mme Anne Brasseur
(par M. Eugeéne Berger), M. Lex Delles, Mme Joélle
Elvinger, MM. Gusty Graas, Max Hahn, Alexander
Krieps, Claude Lamberty, Edy Mertens et Mme
Lydie Polfer;

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter et M. Ro-
berto Traversini.

Ont voté non: MM. Gast Gibéryen, Fernand
Kartheiser et Roy Reding;

MM. Marc Baum et David Wagner.

An et bleift mer just nach d'Fro ze stellen, ob
d’Chamber bereet ass, d'Dispens vum zweete
Vott ze ginn.

(Assentiment)

Jo, dann ass dat esou décidéiert.
|

4. 6960 - Projet de loi portant créa-
tion d'un Comité pour la mémoire
de la Deuxieme guerre mondiale et
portant

1. modification de la loi modifiée du

25 février 1967 ayant pour objet di-
verses mesures en faveur de per-

Et ass

sonnes devenues victimes d’actes il-
légaux de I'occupant;

2. abrogation de la loi du 20 dé-
cembre 2002 portant création d'un
Centre de Documentation et de Re-
cherche sur la Résistance;

3. abrogation de la loi du 4 avril
2005 portant création a) d'un Co-
mité directeur pour le Souvenir de
I'Enrélement forcé; b) d'un Centre
de Documentation et de Recherche
sur I'Enrolement forcé

A mir géifen zum leschte Punkt vun eisem
Ordre du jour iwwergoen. Et ass de Projet de
loi 6960 fir d'Schafung vun engem Comité fir
d’Erénnerung un den Zweete Weltkrich. An
d'Wuert huet direkt de Rapporteur, den hono-
rabelen Har Bodry.

(Consultation interne)

5. 6675 - Projet de loi

1) portant réorganisation du Service
de renseignement de I'Etat;

2) modifiant
- le Code d'instruction criminelle,

- la loi du 15 juin 2004 relative a la
classification des piéces et aux habi-
litations de sécurité, et

- la loi du 25 mars 2015 fixant le ré-
gime des traitements et les condi-
tions d’'avancement des fonction-
naires de I'Etat

6589B - Proposition de loi modifiant
1. la loi modifiée du 15 juin 2004
portant organisation du Service de
renseignement de I'Etat; 2. l'alinéa
1¢ de l'article 88-3 du Code d'ins-
truction criminelle (suite)

Retrait du réle des affaires de la proposition
de loi n°6589B

Ah jo! Ech ginn dovunner aus, dass domat och
d’Proposition de loi evakuéiert ass?

(Assentiment)

Voila, dann ass dat esou décidéiert. Pardon! Et
war esou selbstredend, dass ech d’Fro net ge-
stallt hunn. Ma d’Antwert ass ginn.

De Rapporteur huet d'Wuert, den Har ,Boo-
dry”.

6. 6960 - Projet de loi portant créa-
tion d'un Comité pour la mémoire
de la Deuxieme guerre mondiale et
portant

1. modification de la loi modifiée du
25 février 1967 ayant pour objet di-
verses mesures en faveur de per-
sonnes devenues victimes d’actes il-
légaux de I'occupant;

2. abrogation de la loi du 20 dé-
cembre 2002 portant création d'un
Centre de Documentation et de Re-
cherche sur la Résistance;

3. abrogation de la loi du 4 avril
2005 portant création a) d'un Co-
mité directeur pour le Souvenir de
I'Enrolement forcé; b) d'un Centre
de Documentation et de Recherche
sur I'Enrélement forcé (suite)

Rapport de la Commission des Institutions
et de la Révision constitutionnelle

B M. Alex Bodry (LSAP), rapporteur.- Merci,
Har... Bartolomeo!

(Hilariteé)
B M. Mars Di Bartolomeo, Président.- Wéi
hat Der gesot, Har ,Boddry“?

(Hilarité)
B M. Alex Bodry (LSAP), rapporteur.- Har Bar-
tolomeus.

(Hilarité)

Har President - da si mer eis eens -, Dir Dam-
men an Dir Haren, et ass mer eng Freed, fir de
Rapport hei virzedroe vun der zoustanneger
Kommissioun zu dem Projet de loi 6960, wou
et sech drém dréit, fir hei zu Létzebuerg e
Comité fir d’Erénnerung un den Zweete Welt-
krich ze schafen.

Et ass mat déser Diskussioun déi drétte Kéier
eigentlech, dass mer eis an engem relativ en-
ken Zaitraum beschaftege mat Froe vun Zaitge-
schicht, wéi mer mat (?er Zaitgeschicht émze-
goen hunn a besonnesch och mat dar Period
warend a ronderém den Zweete Weltkrich. Dat





